
2024اگست  29ايوئننگ گو جری نيو ز بليٹن مو رخہ   
*************                 

يوه آکا شوانی جموں ہے   محمد  سفير تے عالم خان ہکلہ  تيں خبر سُنو۔ پہلاں خاص خاص  
 خبر۔ 

*************                 
۔ شمالی کشمير غا ضلع کپواڑه مانہہ سرحد غے قريب دراندازی مخالف کا روائی غے  1٭

دہشت گرد ہلاک کر دتا ہيں۔  3دوران  دو بکه بکه ٹاکراں مانہہ   
۔ بهارتی  چناؤ  کميشن نے  جموں کشمير مانہہ اسمبلی  چناؤ غا دوجا مرحلہ واسطے  2٭

 نوٹيفکيشن جا ری کر دتی ہے۔
۔  شمالی  فوج غا کمانڈر ليفٹنٹ جنرل ايم وی   سو چندرا کمار نے  فوجياں غے ہمراه   3٭

 قبضہ لکير غا  راجو ری  سيکٹر غو دورو کيو۔ 
۔ تے اج کهيڈاں  غو قومی تہاڑو ہے۔ يوه دن ہاکی گا  عظيم  ترين کهلاڑی ميجر دهيان  4٭ 

 چند غا يومِ پيدائش غی يا دمانہہ منايو جائے۔
*************                 

  خبراں غی تفصيل نال پہلا ں  محمد  امين انجم۔ 
Infiltration Kapwara 

بکه بکه در اندزی  مخالف کا    2شمالی کشمير غا کپواڑه  ضلع مانہہ قبضہ لکير   ور  
دہشت گرد ہلاک کر دتا گيا ہيں۔ بهارتی  فوج غی  چنا ر کو ر غے مطابق  اک   3روائياں مانہہ 

ٹاکرو ما چهيل سيکٹر مانہہ جد کہ دوجو تنگدها ر سيکٹر مانہہ ہوؤ ہے۔جموں کشمير پوليس  
دہشت گرد   1غا ڈائريکٹر جنرل آر آر سوين نے  آکاشوانی  نال گل کرتاں واں دسيو ہے  جے 

ما چهيل سيکٹر مانہہ گو لی با ری  غے دوران  ہلاک کيا   2تنگدهار سيکٹر مانہہ جد کہ دوجا 
ٹهی  ضلع گا گراں لا  گيا ہيں۔ انُہوں نے   اس با رے ا س طرح دسيو۔۔۔بائٹ۔۔۔ اِياں راجو ری

مانہہ وی   دہشت گرداں تے سلامتی   دستاں  غے بشکا ر  اک ٹاکرو  پچهلی شام اسُ ويلے  
پکه گيو  جد دہشت گرداں غی مشکوک غی  نقل وحرکت تيں  بعدکہيره بندی  تے تلا شی  غی  

دہشت گرداں گا موجود  ہون گو انديشو ہے   3تيں  2کا روائی شروع کی گئی۔ علا قہ  مانہہ  
تے علا قہ مانہہ کہيره بندی  سخت کی گئی اور اضافی کُمک بلائی گئی ہے۔ علا قہ  مانہہ  

 خراب موسم  اس کا روائی  مانہہ رکاوٹ بن رہيو ہے۔
*************                 

ECI Notification 
بهارت غا اعلیٰ  انتخابی کميشن نے اجَ جموں کشمير اسمبلی انتخابات غا سلسلہ مانہہ دوجا   

مرحلہ  واسطے کا غزات نامزگی  دائر  کرن غی  نو ٹيفکيشن  جا ری  کی ہے۔ جس مانہہ  
  6تا ريخ تک نامزدگی دائر کی جا سکيں۔ جد کہ اسُ غے اگلے تہاڑے  يعنی   5اگلا  مہينہ غی 

ستمبر تک نامزدگی واپس لی جا    9ستمبر نانہہ  نامزدگياں  غی  پڑتال کی جا ئے گی اور 
ضلعاں    6ستمبر نانہہ ووٹ کہليا جا ئيں گا۔ اس مرحلہ مانہہ  25سکيں۔ اس مرحلہ واسطے 

اسمبلی  حلقاں مانہہ  ووٹ کہليا جا ئيں گا۔ ان ضلعاں مانہہ گاندربل، سرينگر،   26مانہہ پهيليا
  4ونچه تے ريا سی  شامل ہيں۔ جد کہ تمام مرحلاں  غا نتائج غو اعلان بڈگام،راجو ری،پ 

 اکتوبر  نانہہ کيو جا ئے گو۔
*************                 



RO Notification 
تے     89،حويلی 88اسمبلی  انتخابات غا دوجا مرحلہ  واسطے اسمبلی  حلقہ سُرنکوٹ    

غا ريٹرننگ افسراں نے  اجَ  رسمی طو ر  ور نامزدگی دائر کرن غا  آغاز غے   90مينڈهر
متعلق  نو ٹس جا ری کيو ہے۔  يوه اہم اعلان ريٹرننگ افسر قدير الرحمن نے  کيو ہے   

اسمبلی حلقہ  غا ريٹرننگ    89جہيڑامحکمہ مال غا اسسٹنٹ کمشنر پونچه ہيں اور  حويلی 
افسر  ہيں نے  کيو ہے۔ مہارا ضلع نامہ نگا ر  انوبهاؤ مصری نال گل کرتاں واں  ريٹرننگ  

 افسر قدير الرحمن نے  اس طرح کہيو۔۔۔ با ئٹ۔۔۔
*************                 

Scrutiny 1st Phase 
اسمبلی  حلقاں مانہہ ہون آلا   24جموں  کشمير اسمبلی  انتخابات مانہہ پہلا مرحلہ غے تحت  

چناؤ غی  خاطر دائر کی گئی پرچہ نامزدگياں  غی  پچهلے تہاڑے پڑتال کی گئی۔ جس مانہہ   
نامزدگی  دُرست پا ئی گئيں۔ اعلیٰ  انتخابی کميشن  گا    44سو  2نامزدگياں وچوں   79سو  2
امُيد واراں  غا  کا غذات نا اہل پايا گيا جن نانہہ خارج کر دتو گيو    35ضابطاں  غے مطابق  

وادی کشمير تيں خارج کی گئی ہيں۔ انتخابی     23نامزدگی جموں  جد کہ  12ہے۔ جن مانہہ 
بجے توڑی  اپنا ريٹرننگ افسراں  تيں  اپنی    3نوٹيفکيشن  غے مطابق امُيد وارپلک  دوپہر 

لکه   23اسمبلی  حلقاں  مانہہ 24لے سکيں۔ واضع ره  جے پہلا مرحلہ  ميں  نامزدگی واپس 
  18ہزار نوجوان ووٹر ہيں جہيڑا 66لکه   5ہزار تيں متا رائے دہندگان ہيں جن مانہہ  27

 ستمبر نانہہ اپنی حقِ رائے دہی کو استعمال کريں گا۔ 
*************                 

Chunav Pathshala Reasi 
رائے دہندگان نانہہ ووٹينگ  غا عمل مانہہ شموليت  با رے  ترغيب  دين غا مقصد نال   

ئی۔  کالج مانہہ چناؤ پاٹشالہ منعقدہو رياسی مانہہ  سويپ پروگرام  غے تحت سرکا ری نرسنيگ 
جس مانہہ پہلی با ر ووٹ کرن  آلا تے دوجا  لوکاں نانہہ سرگرمی  نالجمہو ری عمل مانہہ  
شموليت   با رے  بيدار کيو گيو۔ کالج غی  طالبات نے  اس  دوران  مو سيقی  تے مباحثہ  

جيسی  سرگرمياں مانہہ شرکت کر غے شہرياں نانہہ ووٹ غی  اہميت با رے  دسيو  پاليو۔ آکا  
شوانی نال گل کرتاں واں  سويپ نوڈل افسر سچن شرما تے اک نوجوان ووٹر نے  اس طرح  

 دسيو۔۔۔۔ با ئٹ۔۔
*************                 

CEO Candidates 
جموں کشمير مانہہ اسمبلی انتخابات نانہہ شفاف تے احسن  طريقہ  نال کران گا مقصد نال    

جموں کشمير چيف اليکٹورل  افسر غا  دفتر غی  طرفوں  تمام متعلقين  واسطے اکِ تفصيلی  
مواصلات جا ری  کيو جس  مانہہ  جنرل اسمبلی  انتخاب غے متعلق بکه بکه اجازت حاصل  
کرن غی  جانکا ری  ہے۔ سی  ای  او دفتر تيں ملن  آلی  اجازتاں  مانہہ سيا سی  جماعتاں   

سٹار مہم کا ر اں  تے پا رٹی  غا   غا انتخابی مہم  غا سامان واسطے  گڈياں  غی  اجازت لينو، 
سينئر رہنماواں  واسطے ضلع تے يوٹی  سطح ور  گڈياں غی  اجازت تے تمام ضلعاں 

واسطے ويڈيو وين غی  اجازت لينو شامل ہے۔ اجازت دين گا زيا ده  تر اختيار ريٹرننگ  
افسراں  کول ويں گا۔ جموں  کشمير غا چيف اليکٹورل افسر نے  سيا سی  جماعتاں  تے چناؤ  
مانہہ شرکت کرن آلا امُيد واراں  نانہہ کہيو جے  وے اس سہولت غو استعمال کريں۔ اور اس  

 سلسلہ مانہہ مزيد جانکا ری  سويدها پورٹل تيں  حاصل کی جا سکے۔ 
*************                 



 يہ خبر تم آکا شوانی جموں تيں سُن رہيا ہيں خبراں غا با قی  حصّہ نال  محمد سفير۔ 
GOC Visit 

شمالی فوج غا کماندر ليفٹنٹ جنرل ايم وی   سُوچندرا کمار نے  اج فوجی جواناں  غے ہمراه   
قبضہ لکير غا  راجو ری  سيکٹر غو دورو کيو۔ انُہاں نے  فوجياں نانہہ کہيو جے وے  کا   

روائی تيارياں واسطے جامعہ طو ر ور تيار رہيں۔ آکاشوانی جموں غا  نمائنده غے مطابق   
جنرل  سوچندرا جموں کشمير مانہہ آئنده اسمبلی چناؤ غے پيشِ نظر سلامتی سورتحال غو  

جائزولين  خاطر دوره ور  ہيں۔ انُ گا  سُندر بنی  سيکٹر دوره غے دوران انُ غے ہمراه وائٹ  
 نائٹ کو ر  غا کمانڈر وی موجو دتها۔ 

*************                 
National Sports Day 

اج کهيڈاں غو عالمی تہاڑو منايو جا رہيو ہے۔ يوه تہاڑو مايہ ناز بهارتی ہاکی کهلاڑی ميجر   
اگست نانہہ کهيڈاں گی    29دهيان چند غا جنم تہاڑا ور منايو جا ئے۔ اج ہی غے دن يعنی 

ئے۔  جا اہميت اجُاگر کرن غے نال نال ميجر دهيان چند نانہہ خراج عقيدت وی  پيش کيو
نوجواناں گا  امور تے کهيڈاں گا وزير  ڈاکٹر مانسکه مانڈويا نے نوی دہلی غا ميجر دهيان   

چند نيشنل سٹيڈيم  مانہہ پجُ غے ميجر دهيان  چند نانہہ خراج عقيدت پيش کيو۔ اس موقعہ ور  
وزير موصوف نے ذرائع ابلاغ  سنگ اظہا ر کيو جے مُلکی شہرياں نانہہ تندرستی تے صحت  

مند رہنو چاہيے کيونجے تندرست شہری ہی تندرست معاشرو بناويں۔ انُہاں نے  کہيو جے   
تمام شہری اپنا مصروف ويلا وچوں اک گهنٹو کہڈ غے کهيڈ کو د آلی بکهی دهيان  ديں۔ انُہاں 

نے کہيو جے وزير اعظم نريندرمو دی  غو خواب ہے جے  قوم نانہہ ”چُست قوم“ ديکهنو  
چاويں۔ اور انُہاں نے اس واسطے”کهيلے گا انڈيا، کهلے غا انڈيا“ غو نعرو وی  دتو ہے۔  

اس سلسلہ مانہہ قومی  شاہراں تے سڑکاں غا مرکزی وزير نتن گڈکری نے  وی   ميجر  
دهيان  چند نانہہ خراجِ عقيدت  پيش کيو۔ اور قوم  نانہہ قومی کهيڈ تہاڑا غی مبا رک وی   

 دتی۔ 
*************                 

PM Soprts Day 
کهيڈاں غا قومی تہاڑا گا موقعہ ور وزير اعظم نريندرمو دی  نے  اظہا رکيو  جے سرکا ر   

کهيڈاں تے کهيڈاں مانہہ دلچسپی رکهن آلا نوجواناں گا فروغ واسطے وعده بند ہے۔ تانجے  
وے  متعلقہ کهيڈاں مانہہ بلندياں  تک پجُ سکيں۔ کهيڈاں گا قومی تہاڑا گا موقعہ ور  پو ری   
قوم  مايہ ناز بهارتی ہاکی کهڈاری ميجر دهيان چند نانہہ خراجِ عقيدت پيش کر رہی ہے۔ اس  

موقعہ ور وزير اعظم نے  کہيو جے يوه موقعو ہے جد اس شعبہ نال تعلق  رکهن آلاں تے  
 مُلک گا عظيم کهڈارياں نانہہ سراہيو  جا ئے۔ 

*************                 
Parsad Conclave 

برقيات اور اطلا عات و تکنيک غا مرکزی  وزير مملکت جتن پرساد نے اج نوی دہلی مانہہ   
ڈيجيٹل بهارت اقتصادی اجلاس مانہہ خطاب کيو ہے۔ اپنا خطاب مانہہ انُہاں نے کہيو ہے جے  

منٹاں   40بہراں مانہہ مُلک نے ہر   10بهارت سٹارٹ اپس غو  اک مہا کُنب ہے۔ تے پچهلا 
ہزار   40لکه  1مانہہ اک سٹارٹ اپ شروع کيو ہے۔ انُہاں نے کہيو ہے جے  مُلک مانہہ 

فيصد تيں زيا ده غی قيا دت  خواتين کر رہی ہيں۔ تے تمام سٹارٹ اپس  ور    45سٹارٹ وچوں  
خواتين   غی  سرپرستی  ادها تيں زيا ده سٹارٹ اپس ور ہے۔وزير موصوف نے  مزيد کہيو  

ہزار کروڑ روپيا منظور کيا گيا ہيں۔   10مشن واسطے    ہے جے بجٹ مانہہ مصنو عی  ذہانت



ستونی اے  آئی مشن نانہہ اجُاگر کرتاں واں انُہاں نے کہيو جے مُلک گو نظر يو   7بهارت غا 
 بهارت مانہہ اے آئی بنانو تے بهارت واسطے اے آئی  بنانو ہے۔ 

*************                 
 Accident Mughal Road 

راجو ری پونچه نانہہ وادی کشمير سنگ جوڑن آلی تا ريخی مُغل شاہراه  ور ہوا گڈی  حادثہ   
ديگر افراد زخمی ہو گيا ہيں۔ پوليس ذرائع غے مطابق يوه   8شخص جاں بحق تے  1مانہہ 

حادثو اج سويرے چندی مڑه غے قريب پيش آيو۔  زخمی افراد نانہہ اعلاج واسطے سب ضلع  
افراد نانہہ مزيد اعلاج   3ہسپتال سرُنکوٹ پہرتی  کيو گيو جن وچوں  شديد زخمی ہوا   

واسطے گو رنمنٹ ميڈيکل کالج راجو ری  ٹوريو گيو۔ پوليس ذرائع نے  مزيد دسيو ہے جے  
 اس حادثہ غی چهان بين گا سلسلہ مانہہ اک معاملو درج کيو گيو ہے۔ 

*************                 
UPSC Aadhar 

سرکا ر نے يونين پبلک سروس کميشن نانہہ اجازت دتی ہے جے کميشن امُيد واراں غی   
شناخت رضاکارانہ طو ر ور  ادَها ر غے ذريعے کر سکے۔ يوه قدم  اندراج تے امتحانات غا  

بکه بکه مراحل غے ويلے چايو گيو ہے۔ ياد ره جے  مذکو ره  شناختی پشان غو فيصلو  
گذشتہ دِناں مانہہ پوجا کهيڈکرگی عارضی امُيد واری نانہہ منسوخ کرن اور مستقبل مانہہ  

امتحانات غے دوران کسے وی قسم غا دهوکا دہی غی روک تهام غا سلسلہ مانہہ چايو گيو  
 ہے۔

*************                 
 اس غے نال ہی خبراں غو يوه بليٹن ختم ہوؤ۔ 


